
	1.ՀՀ ֆինանսների նախարարություն

	30.01.2023թ.

	
	N01/9-1/1392-2023
 

	Առարկություններ և առաջարկություններ չկան։
	


	  2.ՀՀ հանրային ծառայությունները կարգավորող հանձնաժողով

	23.01.2023թ.

	
	N ԳԲ/34.3-Մ2-2/172-2023

	Առարկություններ և առաջարկություններ չկան։
	


	3.«Վեոլիա Ջուր» ՓԲԸ

	24.01.2023թ.

	
	N ՄՇ/1785

	Նախագծի վերաբերյալ դիտողություններ և առաջարկություններ չկան։
	


	4.ՀՀ արդարադատության նախարարություն        
	20.02.2023թ.

	
	N N01/27.2/8605-2023


	1. ««Վեոլիա Ջուր» փակ բաժնետիրական ընկերության կողմից խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցման սակագների մեղմացման միջոցառման մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  նախաբանում հղում է կատարվում Հայաստանի Հանրապետության ջրային օրենսգրքի 81-րդ հոդվածին:
Այս առումով հարկ ենք համարում նշել, որ անհրաժեշտ է օրենսգրքին կատարվող հղումը հստակեցնել, մասնավորապես՝ նշել լիազորող նորմ հանդիսացող հոդվածի մասը, կետը՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ հոդվածի 4-րդ և 6-րդ մասերի պահանջները, որոնց համաձայն՝ հղումները կատարվում են հստակ և ուղղակի:
Օրենսդրական ակտերի մասերին հղում կատարելիս նշվում են օրենսդրական ակտի կրճատ անվանումը, ակտի հոդվածի հերթական համարը, իսկ անհրաժեշտության դեպքում` նաև հոդվածի մասի համարը, հոդվածի մասի կետի կամ ենթակետի համարը:
Միաժամանակ, հարկ է նշել, որ Հայաստանի Հանրապետության ջրային օրենսգրքի 81-րդ հոդվածում առկա չէ դրույթ՝ ըստ որի ՀՀ կառավարությունն իրավասու է ընդունելու «Խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցման սակագների մեղմացման միջոցառման մասին» որոշում, այլ դրանում խոսք է գնում Կառավարության՝ համապատասխան դեպքերում սուբսիդավորման իրավասության մասին, որին էլ, ըստ էության, վերաբերում են Նախագծում առկա դրույթները։ Ուստի, այս համտեքստում Նախագծի վերնագիրն անհրաժեշտ է խմբագրել՝ համապատասխանեցնելով Հայաստանի Հանրապետության ջրային օրենսգրքի 81-րդ հոդվածի և Նախագծի բովանդակությանը՝ նկատի ունենալով «Նորմատիվ իրավական ակտերի մասին» օրենքի 12-րդ և 13-րդ հոդվածների 1-ին մասերի պահանջները:
	Մասամբ է ընդունվել։
ՀՀ ջրային օրենսգրքի 81-րդ հոդվածի դրույթները շարադրված են համարակալում չունեցող պարբերություններով, և սույն Նախագծի ընդունման համար հիմք են հանդիսանում նշված հոդվածի մի շարք պարբերություններ, հետևաբար հղումն արված է ամբողջ հոդվածին։
Վերնագիրը լրամշակվել է։

	2. Նախագծի 2-րդ կետի 2-րդ ենթակետի համաձայն՝ սուբսիդիայի տրամադրումն իրականացվելու է 2023 թվականի հունվարի 1-ից մինչև դեկտեմբերի 31-ը ներառյալ ընկած ժամանակահատվածի յուրաքանչյուր հաշվետու ամսվան հաջորդող ամսվա մինչև 30-ը՝ «Վեոլիա Ջուր» փակ բաժնետիրական ընկերության կողմից մինչև հաջորդող ամսվա 15-ը ներկայացրած մանրածախ ջրամատակարարման և ջրահեռացման ծավալի և նույն ժամանակահատվածի ձևավորված հասույթի վերաբերյալ տեղեկանքի հիման վրա։
Այս համատեքստում գտնում ենք, որ Նախագծի 1-ին կետով նախատեսվող կարգավորումը, այն է՝ «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքով «Ջրամատակարարման և ջրահեռացման բարելավում» ծրագրի «Խմելու ջրի մատակարարման և ջրահեռացման ծառայությունների սուբսիդավորում» միջոցառմամբ նախատեսված գումարները տրամադրել «Վեոլիա Ջուր» փակ բաժնետիրական ընկերությանը՝ 2023 թվականի հունվարի 1-ից մինչև նոյեմբերի 30-ը ներառյալ ընկած ժամանակահատվածում մատուցվող խմելու ջրի մատակարարման և ջրահեռացման (կեղտաջրերի մաքրման) մանրածախ ծառայությունների դիմաց (…), սուբսիդավորման ժամկետների առումով չի համապատասխանում Նախագծի 2-րդ կետի 2-րդ ենթակետով նախատեսվող կարգավորմանը, որով որպես սուբսիդիայի տրամադրման ժամկետ է նախատեսվում 2023 թվականի հունվարի 1-ից մինչև դեկտեմբերի 31-ը ներառյալ ընկած ժամանակահատվածը։ Ուստի, այս առումով Նախագիծն անհրաժեշտ է վերանայել՝ բացառելով ներքին հակասությունները։
Միաժամանակ, հարկ ենք համարում նշել, որ այս համատեքստում Նախագծի խմբագրման պարագայում Նախագծի 3-րդ կետում առկա կարգավորումն անհրաժեշտ է հանել՝ անհարկի կրկնություններից խուսափելու համար։
Վերոնշյալ դիտողությունները բխում են «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջից, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	Չի ընդունվել։
ՀՀ 2023 թվականի պետական բյուջեով նախատեսված գումարները հատկացվում են միայն 2023 թվականի ընթացքում /հունվարից մինչև նոյեմբեր ամսվա ծառայությունների դիմաց/։ 2023թ. դեկտեմբեր ամսվա մանրածախ ջրամատակարարման և ջրահեռացման ծավալի և նույն ժամանակահատվածի ձևավորված հասույթի վերաբերյալ տեղեկանքը կտրամադրվի  մինչև 2024թ. հունվար ամսվա 15-ը, հետևաբար, սուբսիդիայի տրամադրումը կհատկացվի 2024թ.՝ ՀՀ 2024թ. պետական բյուջեի միջոցներից: Միաժամանակ, նշված դրույթների վերաբերյալ ՀՀ ֆինանսների նախարարությունը դիտողություններ չի ներկայացրել։

	3. Նախագծի 5-րդ կետում անհրաժեշտ է լրացնել տվյալ իրավական ակտին հետադարձ ուժ տալու վերաբերյալ դրույթ, մասնավորապես՝ նշել, որ դրա գործողությունը տարածվելու է 2023 թվականի հունվարի 1-ից ծագած հարաբերությունների վրա՝ նկատի ունենալով Նախագծում առկա կարգավորումների բովանդակությունը:
	Ընդունվել է։


       
